
Bank of Valletta p.l.c.
V.

Carmelo Farrugia Melfar Limited;
Joseph u Brenda mizzewgin
Farrugia; Carmelo u Carmelina
mizzewgin Farrugia

1. Dan il-provvediment huwa dwar talba maghmula mill-konvenuti
Carmelo Farrugia Melfar Limited et [“ir-rikorrenti”’] b’rikors tal-1 ta’ Frar
2016 taht l-art. 823(2) tal-Kodi¢i ta’ Organizzazzjoni u Proéedura Civili
biex il-qorti twaggaf |-esekuzzjoni ta’ sentenza [“is-sentenza attakk-
ata”] moghtija minn din il-qorti fit-30 ta’ Ottubru 2016 (rikors 472/2007)
li taghha r-rikorrenti geghdin jitolbu rittattazzjoni. Is-soc¢jeta attrici Bank

of Valletta p.l.c. [“l-intimata”] wiegbet fil-11 ta’ Frar 2016 u opponiet

ghat-talba.

2. Ir-raguni ghas-sospensjoni tal-esekuzzjoni tas-sentenza attakkata giet

imfissra hekk mir-rikorrenti:

Mot een s jekk is-sentenza fug imsemmija tigi esegwita huma u I-familji
taghhom isofru pregudizzju kbir, pregudizzju li huwa ferm akbar minn
dak li I-atturi jistghu jsofru li kieku dina I-onorabbli gorti tichad it-talba
odierna. Tabilhaqq il-kreditu talvolta dovut lill-intimati huwa adegwata-
ment kawtelat. Imma jekk tigi esegwita s-sentenza fug imsemmija
kontra l-esponenti spec¢jalment fuqg l-uniku beni li ghandhom flimkien
ma’ zwieghom, u cioé d-dar matrimonjali, l-esponenti u [-familja
taghhom ma jkollhomx fejn jogoghdu.«

3. Effettivament ir-rikorrenti jridu illi ma jsirx il-bejgh sub hasta ta’ beni

immobbli taghhom, fosthom id-djar fejn joqoghdu.

4. ll-gorti tosserva illi I-meritu tas-sentenza attakkata ma huwiex jekk ir-
rikorrenti humiex debituri tal-intimata — ir-rikorrenti gharfu b’kuntratt
pubbliku li ghandhom jaghtu lill-intimata s-somma vera, ¢erta u likwida
ta’ erba’ mija u sitta u erbghin elf, sitt mija u tmienja u disghin lira ta’
Malta (Lm446,698), dags miljun, erbghin elf, hames mija u sitta u
ghoxrin euro u erbgha u erbghin ¢entezmu (€1,040,526.44) — izda
dwar il-quantum ta’ mghaxijiet li r-rikorrenti ghandhom jaghtu b’zjieda
mad-dejn minnhom maghruf. Ghalhekk, f’kull kaz, ladarba r-rikorrenti
xorta ghandhom jaghtu somma sostanzjali lill-intimata ma hemm ebda
utilita fis-sospensjoni tal-esekuzzjoni tas-sentenza. Se mai, jekk ir-
rikavat mill-esekuzzjoni tas-sentenza jkun aktar mid-dejn maghruf, ir-
rikorrenti jkunu jistghu dejjem jikkawtelaw I-interess taghhom billi

jitolbu I-hrug ta’ mandat ta’ sekwestru fuq l-ec¢ess.

5. Ghal dawn ir-ragunijiet il-qorti tichad it-talba ghas-sospensjoni tal-

esekuzzjoni tas-sentenza attakkata.

6. L-ispejjez ta’ dan l-episodju jhallsuhom ir-rikorrenti Carmelo Farrugia

Melfar Limited et.

